დანართი #1
განმარტებითი ბარათი

აჭარის ავტონომიური რესპუბლიკის ტურიზმისა და კურორტების 
დეპარტამენტის 2014 წლის კორექტირებულ საბიუჯეტო და 

პროგრამულ განაცხადთან დაკავშირებით
„აჭარის ავტონომიური რესპუბლიკის 2014 წლის რესპუბლიკური ბიუჯეტის შესახებ“ აჭარის ავტონომიური რესპუბლიკის კანონით დამტკიცებული აჭარის ავტონომიური რესპუბლიკის მთავრობის საქვეუწყებო დაწესებულების - ტურიზმისა და კურორტების დეპარტამენტის პროგრამის „რეგიონში ტურიზმის განვითარების ხელშეწყობა და საერთაშორისო ბაზარზე პოპულარიზაცია“, ქვეპროგრამის - „რეგიონში ტურიზმის განვითარების ხელშეწყობა“ ფარგლებში, ცვლილებები შედის ღონისძიებების ჩამონათვალში, კერძოდ: არსებული გარემოებიდან გამომდინარე (ბათუმის საერთაშორისო აეროპორტში შეზღუდვების დაწესება) ამოღებული იქნა ღონისძიება - „ბათუმის საერთაშორისო აეროპორტში ტურისტების დახვედრის ღონისძიება“ (ღირებულებით - 75,0 ათასი ლარი), რომლის ნაცვლად  დაემატა ღონისძიება - „აჭარის ა.რ. ტურიზმისა და კურორტების დეპარტამენტის განვითარების სტრატეგიული გეგმის შემუშავება“ (ღირებულებით - 60,0 ათასი ლარი), რომელიც თავის მხრივ მოიცავს, როგორც დეპარტამენტის ასევე რეგიონის ტურიზმის განვითარების სტრატეგიას და შემუშავებული იქნება ტენდერში გამარჯვებული კომპანიისა და ექსპერტების მონაწილეობით, ხოლო სხვაობა - 15,0 ათასი ლარი გადანაწილდა, ღონისძიებაზე - „ტურიზმის საინფორმაციო ცენტრის მშენებლობა და აღჭურვა (ქ. ბათუმში)“ და ღონისძიება ჩამოყალიბდა შემდეგი რედაქციით: „ტურიზმის საინფორმაციო ცენტრის მშენებლობა (ქ. ბათუმი) და ცენტრების აღჭურვა (ქ. ბათუმი, ქობულეთი, ქედა, შუახევი)“ (ღირებულება განისაზღვრა - 135,0 ათასი ლარით), რადგან 2013 წლის ბოლოს ტურიზმის საინფორმაციო ცენტრების აღჭურვისათვის (კომპიუტერული ტექნიკა, საოფისე ინვენტარი) გამოცხადებული ტენდერი ორჯერ არ შედგა და საჭირო გახდა აღნიშნული ხარჯები გაიწიოს მიმდინარე წლის პროგრამის ასიგნებიდან.  
ამასთან, ა(ა)იპ “ბათუმის ტურისტული სააგენტოს” მიმდინარე წელს ემატება ახალი ტურიზმის საინფორმაციო ცენტრები (ბათუმი, ქობულეთი, ქედა, შუახევი), რომლის მოვლა-შენახვის (ოფისის) ხარჯებისთვის ემატება - 19,8 ათასი ლარი, გამომდინარე იქედან რომ სააგენტოს დირექტორს არ ყავს მოადგილე, შტატგარეშე მოსამსახურის (იურისტი) ნაცვლად ემატება ერთი საშტატო ერთეული (ადმინისტრაციის უფროსი), რომელიც თავის მხრივ ხელმძღვანელის არყოფნის დროს შეასრულებს მის მოვალეობას, რისთვისაც ემატება შრომის ანაზღაურების ხარჯი (სხვაობა) - 5,0 ათასი ლარი, ასევე სააგენტოს აპარატის საშტატო მუშაკთა პრემირებისთვის ემატება - 15,7 ათასი ლარი (წლიური ხელფასის ფონდის 17%), რადგან მიმდინარე წლის ბიუჯეტით არ იყო გათვალისწინებული საპრემიო თანხა. ჯამში ა(ა)იპ “ბათუმის ტურისტული სააგენტოს” ბიუჯეტიდან ემატება - 40,5 ათასი ლარი. ასევე, მიმდინარე წელს სააგენტოს საკუთარი შემოსავლების ანგარიშზე არსებული ნაშთი (გასული წლის) - 22,3 ათასი ლარი,  გათვალისწინებულია ტურიზმის საინფორმაციო ცენტრების თანამშრომლების (25 ერთეული)  პრემირებისთვის (წლიური ხელფასის ფონდის 15%). 
